
Жишээ: Тээврийн Хэрэгслийн Хяналтын Системийн тодорхойлолт 

Жолоочийн зан байдлын менежментэд жолоодлогыг бүртгэдэг хяналтын тоо мэдээлэл чухал ач холбогдолтой. 
Хэрэв БАЙГУУЛЛАГЫН болон гэрээлэгчийн тээврийн хэрэгсэл: 
· БАЙГУУЛЛАГЫН албан хэрэгцээнд 7 хоног ба түүнээс дээш хугацаагаар ашигласан ба 
· цагт 40 км-ээс дээш хурдтай явахаар тооцсон  
тохиолдолд БАЙГУУЛЛАГААС тавьсан шаардлага хангах Тээврийн Хэрэгслийн Хяналтын Систем (ТХХС) суурилуулах шаардлагатай.
БАЙГУУЛЛАГЫН албан аялалд түр ашиглах тээврийн хэрэгсэлд Тээврийн Хэрэгслийн Хяналтын Системийн “суулга, ажиллуул” гэх хөнгөвчилсөн систем болон/эсвэл түрдээ GPS систем (тухайлбал, “Track Stick” эсвэл түүнтэй адилтгах систем) суурилуулах шаардлагатай. 
Энэхүү тодорхойлолт нь Тээврийн Хэрэгслийн Хяналтын Системийн доод шалгуур (түр ашиглах тээврийн хэрэгслийг оролцуулан) ба БАЙГУУЛЛАГА батлах шаардлагатай. 

2.	Гүйцэтгэлийн тодорхойлолт – Зайлшгүй үйлдлүүд
Тээврийн Хэрэгслийн Хяналтын Системийг БАЙГУУЛЛАГЫН албан хэрэгцээнд ашиглах тээврийн хэрэгсэлд суурилуулах зөвшөөрөл авахын тулд заавал:
· Тээврийн хэрэгслийн хурдыг тэмдэглэх.
· Хурд хэтрүүлсэн тохиолдлуудыг тэмдэглэж тайлагнах. Хурд хэтрүүлэх нь тухайн байршил болон замын төрөлд байгууллагаас тогтоосон хурдны хязгаарыг: 
· Хурдны хязгаараас 10% илүү болон 
· 10 секундээс дээш хэтрүүлэх юм.  
· Асфальтан болон тэгшилсэн шороон зам дээрх хурдны хязгаарын ялгааг гаргах (ихэвчлэн гео-орон зайн эсвэл “чичиргээний унтраалган” аргыг ашигладаг).
· Дор дурдсан босго хэмжээсээр огцом тоормослох болон огцом хурд нэмэх тохиолдлуудыг тэмдэглэнэ үү. 
· Хөнгөн тээврийн хэрэгсэл:
· 3 секунд хүлээн цагт 10 км/с² хурдтай огцом хурд авах.
· Хүлээлгүйгээр цагт 10 км/с² хурдтай огцом тоормослох.
· Хүнд даацын тээврийн хэрэгсэл:
· 3 секунд хүлээн цагт 7 км/с² хурдтай огцом хурд авах.
· Хүлээлгүйгээр цагт 10 км/с² хурдтай огцом тоормослох.
· Ослын шалгалтын үед хурд, хурд нэмэх болон тоормослох секунд бүрийг 2 минутын турш хэмжиж тэмдэглэнэ. 
· Мэдээллийг компьютерт хуулж тоо мэдээлэлд удирдлагын түвшний дүн шинжилгээ хийнэ. 


3.	Зайлшгүй бус үйлдэл
Тээврийн хэрэгслийн байршлыг тогтоох
Хэдийгээр тээврийн хэрэгслийн байршлыг тогтоох нь ТХХС-ийн зайлшгүй онцлог биш ч, хуурай замын тээврийн эрсдэлийн удирдлага болон аюулгүй байдлыг хангахад чухал ач холбогдолтой нэмэлт хэрэгсэл болдог. Хэрэв тээврийн хэрэгслийн байршлыг тогтоох үйлдэлтэй ТХХС систем худалдаж авбал тус систем нь байршлын мэдээллийг БАЙГУУЛЛАГЫН ГМС-д (газарзүйн мэдээллийн систем) хуулдаг. 
Гео-орон зай
Бололцоотой тохиолдолд үйл ажиллагаа явуулах газрын гео-орон зай болон ялгаатай замуудын хурдны хязгаарыг тооцдог системд анхаарлаа хандуулах хэрэгтэй. 
Видео бичлэг 
Дотоодын хууль дүрэмтэй харшлахгүй тохиолдолд, гадагш чиглэлтэй видео дамжуулагч системийг (эсвэл ТХХС-ээс гадна видео систем) ашиглах талаар бодолцоно уу. Энэ нь ТХХС-ийн тоо мэдээлэлд дор дурдсан хэлбэрээр хэрэг болно. Үүнд:
· Ослыг шалгах явцад,
· ТХХС-ийн огцом хурд авах/тоормослох босго хэмжээг хэтрүүлсэн, ослын үеийн жолоо барисан зан төлөвийг шалгах явцад
· Жолоочийн сургалтын хэрэгсэл (жолооч бүрт тэдний жолоо барих зан төлөвийн талаар ойлголт өгөх зорилгоор аюултай жолоо бариж буй видео бичлэг цуглуулах ба эдгээрийг эргээд аюулгүй жолоо барих сургалтад ашиглах боломжтой)
Осол болон аваарын тоормослолтын бичлэгийг хадгалахын тулд эдгээр системд Цохилт мэдрэгч суурилуулах хэрэгтэй. 
Систем нь шууд бичлэг хийж байх (багадаа секундэд 25 кадр) ёстой. Санах ойг дүүрэхээс өмнөх бичлэгийн нийт урт болон бичлэгийн дүрсний нягтаршлыг зөв тааруулахад анхаарах хэрэгтэй. Ихэвчлэн HD 960P өндөр нягтаршлаар бичих нь тохиромжтой байдаг. Тээврийн хэрэгслийн дотор талыг бичдэг систем үр дүнтэй ч ажилтантай харилцах өнцгөөс авч үзвэл үүнд болгоомжтой хандах хэрэгтэй.
Тээврийн хэрэгсэл оролцоогүй (сургалтад болон Аюулгүй Аяллын Эрсдэлийн Менежментийн тайланд зориулж) ослын бичлэг хийхийн тулд тасралтгүй бичих хэрэгтэй ба жолооч унтраалгыг дарснаас үл хамааран систем тухайн бичлэгийг тэмдэглэж эсвэл хадгалж, нэг бол Чичиргээ мэдрэгч мөргөлдөөн/ослыг олж тогтоох ёстой. 
Жолооч бичлэгт зөвшөөрөлгүй нэвтрэхээс хамгаалсан системийг сонгох нь зүйтэй. 

4.	Үйлчилгээ үзүүлэх байгууллага
[bookmark: _GoBack]Үйлчилгээ үзүүлэх байгууллагаа сонгохдоо ТХХС нийлүүлэгч нь системийн тасралтгүй, үр дүнтэй ажиллагааг хангах техникийн туслалцаа үзүүлэх нь чухал байдаг. Тайлангийн бүтэц болон сар бүрийн тайлан гаргахад хэрэглэх тоо мэдээллийн чанар нь үйлчлүүлэгч байгууллагын хувьд хамгийн чухал хүчин зүйл юм. Тиймээс үйлчилгээ үзүүлэгч байгууллага эдгээрийг хянах үр дүнтэй сайн арга барил боловсруулах хэрэгтэй. Тайлан мэдээ нь тээврийн хэрэгсэлд бус жолоочид чиглэсэн байх ёстой. 

